
A túa innovación marca o camiño

Que innovacións podes conseguir

Hábitos que facilitan a interpolación

 

En innovación, interpolar significa buscar unha aplicación diferente para un modelo, un 
proceso ou unha tecnoloxía que xa está funcionando con éxito. Isto é así porque innovar 

non significa necesariamente inventar ferramentas novas, senón darlles usos 
novidosos ás que xa demostraron a súa eficacia nun determinado sector.

Novos usos para ferramentas
que funcionan

Tres vantaxes para as pemes

Modelos de negocio
Como no exemplo do modelo de subscrición, é relativamente sinxelo 
importar modelos de negocio que teñen éxito noutros sectores e facelos 
funcionar no teu coas correspondentes adaptacións.

Márketing e comunicación
As técnicas de márketing e comunicación adoitan ser transversais e é 
doado empregalas en contextos moi diversos con mínimos axustes.

Modelos de produtividade
Metodoloxías nacidas en contextos industriais moi específicos como,
por exemplo, o lean manufacturing –eliminar o que non produce valor–, 
poden ser adaptadas con éxito a toda clase de sectores e traer melloras 
importantes na eficiencia e na redución de custos.

Deseño de produtos e servizos
Fixarse no deseño de produtos e servizos diferentes, mesmo de sectores 
completamente distintos, enriquece e axiliza o proceso de innovación. 

Introdución de tecnoloxías
Por exemplo, a dixitalización de servizos, produtos e procesos supón 
constantes interpolacións entre cadeas de valor diversas. 

O máis importante é manter unha mentalidade aberta mirando máis alá do que 
sucede no teu sector, para o que pode ser útil:

Requírense menos recursos, dado 
que a innovación se produce sobre 
un sistema, tecnoloxía ou modelo 

que xa existe.

Tende a acurtarse o tempo 
en obter resultados, ao 
reducirse as fases de 

desenvolvemento necesarias.

Diminúe o risco, dado que se 
trata de adaptar algo que xa 
funciona a unha aplicación 

distinta.

O velcro naceu nos anos corenta do século pasado, 
cando o enxeñeiro suízo George de Mestral se 

inspirou nas sementes vexetais que se lle adherían 
á roupa nos seus paseos polos Alpes. Anos despois, 

a NASA empregouno nos traxes espaciais para 
facilitarlles aos astronautas poñelos e quitalos con 

comodidade. Máis tarde, as empresas téxtiles de 
roupa infantil atoparon no velcro a solución ideal 
para evitar as dificultades que lles supoñen aos 

pequenos e pequenas os cordóns, botóns e 
cremalleiras. E de aí, a outros usos como por 

exemplo suxeitar lanternas en fábricas e vehículos.

O modelo de subscrición vén sendo 
utilizado tradicionalmente no sector 
dos medios de comunicación, como 

xornais e revistas, para fidelizar 
clientes. Na actualidade, ese modelo 
de negocio está sendo adoptado por 

industrias tan diversas como a 
automoción, a restauración e a 

cosmética,  ademais das plataformas 
de contidos e entretemento –como o 
streaming audiovisual e os podcasts–.

S U B S C R I C I Ó N

3.2.1.
Visitar feiras e ler publicacións especializadas doutros sectores para coñecer 
novas tendencias que poidan chegar a solucionar necesidades da túa empresa.

Ter contacto con clústeres e asociacións empresariais máis alá do teu sector para coñecer 
a súa axenda e as preocupacións e prioridades das empresas ás que representan.

Crear alianzas con empresas doutros sectores que poidan compartir, por 
exemplo, a potencialidade dunha tecnoloxía.

Diversificar as relacións con provedores e colaboradores doutras cadeas de 
valor para explorar ferramentas que se poidan aplicar na túa.

Incorporar ao teu equipo perfís profesionais con capacidades e coñecementos diversos que 
poidan achegar novos puntos de vista á actividade da empresa.



Accede a todos 
os cadernos para 
saber máis sobre 
innovación.

Coñece as historias de 
éxito de innovación 
protagonizadas por 
pemes galegas.

Contacta con nós para poñer en marcha 
o teu propio proceso innovador.

Programa de impulso á
innovación nas pemes 
Axencia Galega de Innovación

981 957 008

servizos.gain@xunta.gal

Rúa Airas Nunes s/n

15702 – Santiago de Compostela

http://gain.xunta.gal

FILMIN
A súa plataforma online aplica o esquema de Netflix a todas as películas e series que 
circulan por canles diferentes ás dos blockbusters americanos para dirixirse a un público de 
perfil distinto: o público cinéfilo que busca pezas de autor, títulos clásicos, etc.

OYSHO ESPAÑA
O modelo desta empresa do grupo Inditex é unha interpolación do de Zara ao
segmento concreto das prendas deportivas: roupa funcional, cun estilo e un deseño
marcados, cunha alta rotación por tempada e a un prezo máis baixo que o de artigos
cunha aparencia similar.

NIGAL  
A start-up de Ribadeo busca 
promover a democratización 
da intelixencia artificial nas 
empresas galegas. O seu 
catálogo de servizos nace de 
adaptar as solucións 
tecnolóxicas aos diferentes 
sectores, dende o forestal e 
da madeira ata o vitivinícola, 
pasando pola xestión 
territorial no rural. 

EMSAMBLE 
A innovación de Emsamble 
reside en aplicar ao sector 
da construción o modelo de 
deseño e produción 
baseado na modularidade, 
que se vén empregando 
dende hai moito tempo na 
industria e que a empresa 
coruñesa aplica a 
edificacións prefabricadas e 
reutilizables.

ELAS, EMPRESAS GRANDES E PEQUENAS,
XA O PUXERON EN PRÁCTICA

ALDEALISTA 
A plataforma dixital desta 
peme ourensá utiliza o 
modelo das redes sociais 
aplicado á dinamización dos 
pobos e aldeas galegos en 
perigo de despoboamento. 
Mediante un algoritmo 
propio, é quen de identificar 
as preferencias do usuario 
ou usuaria e facer match 
coa aldea máis acaída.


